
Na osnovu člana 70. stav (1), (2), (3) i (6) Zakona o javnim nabavkama („Službeni 
glasnik BiH“, broj: 39/14), člana 21. Statuta JU Službe za zapošljavanje TK broj: 01/1-1-45/2-
17-1 od 26.09.2017. godine, broj: 01/1-1-45/2-17-1/19 od 19.08.2019. godine i broj: 01-02-
541/P-5/19-4 od 21.01.2020. godine i broj: 01/1-04-379/21-3 od 10.06.2021. godine                  
i preporuke Komisije za javne nabavke utvrđene u Zapisniku o pregledu i ocjeni ponuda broj: 
01-11-4-417-4/21 od 09.07.2021. godine, u postupku javne nabavke advokatskih usluga u 
radno-pravnim odnosima, direktor donosi: 

 
 

 
O D L U K U 

o izboru najpovoljnijeg ponuđača 
 

Član 1. 
 

Za najpovoljniju ponudu za advokatske usluge u radno-pravnim odnosima bira se ponuda 
advokata Amela Filipović iz Sarajeva, sa ponuđenom cijenom po Tarifi o nagradama i 
naknadi troškova za rad advokata i ponuđenim popustom od 27% za svaki završeni predmet. 
Ukupna vrijednost usluga temeljem navedenog postupka ne može preći iznos od       
7.521,37 KM bez PDV-a. 
 

Član 2. 
 

Po pravosnažnosti ove Odluke, Ugovorni organ će pozvati izabranog ponuđača radi 
zaključenja Ugovora kojim će se regulisati međusobna prava i obaveze vezane za 
predmetnu nabavku shodno uslovima Ugovornog organa navedenim u Javnom pozivu i 
zakonskim propisima koji regulišu postupke ugovaranja. 
 

Član 3. 
 

Ova Odluka stupa na snagu danom donošenja i objavit će se na web stranici JU Služba za 
zapošljavanje Tuzlanskog kantona – www.szztk.ba, istovremeno s upućivanjem ponuđačima 
koji su učestvovali u postupku javne nabavke. 
 
 
 

O b r a z l o ž e nj e 
 
Postupak javne nabavke pokrenut je Odlukom o pokretanju postupka, broj: 01-11-4-417/21 
od 14.06.2021. godine, u kojoj je predviđeno da procijenjena vrijednost javne nabavke 
advokatskih usluga u radno pravnim odnosima iznosi 7.521,37 KM bez PDV-a. 
 
Predmetna nabavka je provedena putem postupka na koji se primjenjuje poseban režim u 
skladu sa članom 8. stav (1) Zakona o javnim nabavkama BiH, članom 6. i 7. Pravilnika o 



postupku dodjele ugovora o uslugama iz Aneksa II dio B Zakona o javnim nabavkama te je u 
skladu s tim ova Služba objavila na svojoj web stranici Javni poziv za dostavljanje ponuda 
dana 21.06.2020. godine i isti proslijedila na tri adrese i to: 
 
1. Advokat Enver Hogić Tuzla, 
2. Advokat Advija Hodžić Tuzla i 
3. Advokat Mirjana Šarkinović Tuzla. 
 
 
U predviđenom roku za prijem ponuda, odnosno do 08.07.2021. godine, blagovremeno su 
dostavljene četiri ponude i to:  
 

1. Ponuda Advokata Amela Filipović iz Sarajeva, ponuđena cijena po Tarifi o 
nagradama i naknadi troškova za rad advokata i ponuđenim popustom od 27 % za 
svaki završeni predmet; 

2. Ponuda Advokata Čurt Femil iz Sarajeva, ponuđena cijena po Tarifi o nagradama i 
naknadi troškova za rad advokata i ponuđenim popustom od 20 % za svaki završeni 
predmet; 

3.  Zajednička advokatska kancelarija Enver Hogić, Amir V. Mašić, Azra Rustemović iz 
Tuzle, ponuđena cijena po Tarifi o nagradama i naknadi troškova za rad advokata i 
ponuđenim popustom od 10 % za svaki završeni predmet i  

4.  Ponuda Advokata Mirjana Šarkinović iz Tuzle, ponuđena cijena po Tarifi o 
nagradama i naknadi troškova za rad advokata i ponuđenim popustom od 10 % za 
svaki završeni predmet, 

 
a što je konstatovano Zapisnikom o otvaranju ponuda broj: 01-11-4-417-3/21 od 08.07.2021. 
godine. 
 
Dana 09.07.2021. godine, Komisija imenovana u predmetnom postupku javne nabavke je 
izvršila pregled i analizu dostavljenih ponuda, kada je utvrdila da sve dostavljene ponude 
ispunjavaju uslove tražene Javnim pozivom, ali da je ponuda Advokat Amela Filipović iz 
Sarajeva, temeljem kriterijuma „najniža cijena“, ocijenjena kao najpovoljnija za Ugovorni 
organ, obzirom da je ponuđen popust od 27 % za svaki pojedinačni završeni predmet. 
Obzirom na navedeno, u Zapisniku o pregledu i ocjeni ponuda broj: 01-11-4-417-4/21 od 
09.07.2021. godine, Komisija je dala prijedlog direktoru da se donese Odluka o izboru i 
Ugovor u predmetnom postupku javne nabavke dodijeli ponuđaču Advokat Amela Filipović iz 
Sarajeva, s tim da ukupna vrijednost Ugovora ne smije preći iznos od 7.521,37 KM             
bez PDV-a.  
Navedeni Zapisnik je sa Izvještajem o radu Komisije, dostavljen direktoru na uvid i 
razmatranje. 
U postupku donošenja ove odluke, posebno su cijenjene činjenice da je Komisija, 
pravilno i potpuno ocijenila kvalificiranost ponuđača, kao i ocjenu prispjelih ponuda, 
shodno kriterijima iz Javnog poziva te direktor Službe nije našao razloge nepravilnosti 
niti propuste u radu, koji bi eventualno bili osnov za neprihvatanje preporuke Komisije 
za provođenje postupka dodjele ugovora za „advokatske usluge u radno-pravnim 
odnosima“. 

Naime, u postupku je ocijenjeno da je Komisija pravilno postupila te da je izbor 
najpovoljnijeg ponuđača izvršen u skladu sa Zakonom o javnim nabavkama, 
Pravilnikom o postupku dodjele ugovora o uslugama iz Aneksa II dio B Zakona o javnim 
nabavkama i Javnim pozivom, te je odlučeno kao u člani 1. ove Odluke. 
 
 
 
 



 
POUKA O PRAVNOM LIJEKU:  
 
Ukoliko ponuđač smatra da je Ugovorni organ u toku postupka izvršio povrede Zakona ili 
podzakonskih akata ima pravo da pokrene žalbeni postupak u roku od 10 dana od dana 
prijema ove Odluke. 
 
U skladu sa članom 99. Zakona žalba se podnosi u pisanoj formi u dovoljnom broju 
primjeraka, a koji ne može biti manji od tri, kako bi mogla biti uručena izabranom ponuđaču i 
drugim strankama u postupku.  
 
 

 

Dostaviti: 

1. Ponuđačima 4x 

2. Sektor za finansije i računovodstvo 

3. Odjeljenje za pravne i opće poslove 

4. a/a 

 

Pripremila: 

mr.iur.Ahmetović Berisa, bachelor prava 

Stručni saradnik za javne nabavke, opće i pravne poslove                                                                                            

  
                                                                                                   v.d.  DIREKTOR-a 
                                                                                        Mersiha Huremović, dipl. pravnik 
 


